
ALLA QATT MA HU TELLIEF

Iltgajna f’dan is-Santwarju tal-Madonna Ta’ Pinu biex nakkumpanjaw lil Marija f’dan il-jum
tas-Sibt, jum it-telfiet.

Bhala omm, Marija, kellha kemm kellha fidi f’Alla, thoss ghax tilfet lil Binha. Marija, li
Ibierah minn fuq is-salib Gesli taha l-mandat biex tkun Omm il-bnedmin kollha, thoss ukoll
mad-dixxipli ghax issa ttehdilhom 1-Gharus. Mal-mewt ta’ Kristu huma tharbtu, u mietu
wkoll it-tamiet u l-aspirazzjonijiet taghhom. Kellhom hajt sod li kienu jserrhu fuqu, u dan il-
hajt twaqga’! Imma Marija ghandha dulur ikbar minn dan kollu, ghaliex nisthajjel li kellha
dispjacir kbir ghall-poplu Lhudi li meta kkundanna lil Gesl ghall-mewt, tilef mument ta’
grazzja kbira — ghalkemm Alla kien ilu jippreparah, dan il-poplu ma gharafx il-mument taz-
zjara ta’ Alla. Gesu gie f’daru u niesu ma lagghuhx. Gesu gie biex jaghti t-twegiba ghal tant
mistogsijiet li ghandu I-bniedem, u 1-bniedem urieh il-bieb!

Filwagqt li llum hafna jahsbu li Marija hija dezolata ghax tilfet lil Gesu, illum jien nixtieq
niftakar f’Marija li tinsab imnikkta ghax tilfet lil Kristu prezenti fil-poplu li jifforma 1-“gisem
tieghu” (Efes 1:23). Hija tilfet lil dawk li tilfu lil Kristu. Meta minn fuq is-salib Ges talab lil
Ommu biex tiehu hsieb Gwanni, hu kien ged jitlobha tkompli tiehu hsieb tieghu nnifsu, ghax
Gwanni kien membru tal-gisem tieghu li hija 1-Knisja (ara 1 Kor 12:12) — Gesu kien ged
jitlobha tkun Omm tal-bnedmin kollha.

Id-dulur ta’ Marija huwa kbir ghax dan il-poplu li difen lil Kristu kien poplu religjuz, kien
poplu ffissat fit-Tempju, kien poplu li jixghel in-nar u jahraq is-sagrific¢ju lid-divinita, kien
poplu li kellu 1-Kelma miktuba fuq gbinu! Imma minkejja din il-qoxra religjuza, baga’ ma
ntebahx li Alla nizel jimxi fit-toroq ta’ beltu. Huwa minnu li 1-Lhud b’mod skrupluz kienu
josservaw l-obbligu li jidhlu fit-Tempju ta’ Gerusalemm, imma nissuspetta li kellhom hafna
mit-turizmu religjuz ta’ Zmienna: xi drabi nidhlu fi knisja mhux b’ghazla imma
kumbinazzjoni, ghax nahbtu nkunu ghaddejjin minn quddiemha jew ghax hekk tghid il-ligi
jew it-tradizzjoni; u mbaghad ladarba riglejna jehduna fil-knisja, forsi ngedwdu ftit talb bl-
amment, nixeghlu xi xemgha quddiem statwa, naraw ftit it-tizjin tal-knisja u nitilqu ’l barra!
Din it-ticpisa religjuza ma tghinx biex il-bniedem jiftah il-bieb ta’ qalbu ghal Kristu!

Ghalhekk bhal-lum irrid niftakar lil Marija tirrifletti fuq il-kliem 1i Gesu kien qal lil-Lhud:
“Kemme-il darba xtaqt nigbor lil uliedek bhalma l-qrogqa tigbor il-flieles taghha, u int ma
ridtx!” (Mt 23:37). Irrid nisthajjel 1il Marija tibki mhux fuq il-qabar ta’ Kristu, imma fuq
Gerusalemm li fugha beka Kristu nnifsu. Jekk irridu nakkumpanjaw lil Marija fid-
dezolazzjoni taghha, nistedinkom nakkumpanjawha f’dan l-ugigh ta’ qalb li ghandha meta
tara li Gest ged jipprova jidhol fl-istorja personali u socjali taghna, u ahna rridu nhalluh barra
mill-belt!

Ippermettuli nzid nghid li fost dawk 1i ma laqghux lil Kristu ma kienx hemm biss Farizej,
Sadducej u ohrajn, imma kien hemm nies mic-cirku ta’ gewwa — minn dawk li Kristu kien
ghazel ghalih! Ghaliex anki fi¢-cirku z-zghir tad-dixxipli kien hemm min ma emminx fil-



Kelma tieghu, kien hemm min abbandunah! Dan kollu nistghu narawh illum ukoll. Din hija
telfa kbira li tferi 1-qalb tal-Omm.

Imma kif jghidulna I-Missirijiet tal-Knisja, minkejja dan id-dulur kollu, Marija kellha tama
gawwija li Kristu ghad iqum — li Kristu ghad jaghmel terremot u jqum fil-qlub tal-bnedmin.
Nisthajjel 1i fil-jum tas-Sibt, Marija kienet migbura mad-dixxipli biex taghmlilhom il-qalb
halli minkejja din id-disfatta, ma jiskuraggixxux ruhhom ghax kienu ftit, ghaliex Kristu ser
jirbah fuq il-mewt — mhux biss johrog mill-qabar, imma wkoll mill-mewt li hemm fil-qalb
taghna l-bnedmin.

Ghalhekkk illum nixtiegkom taghmlu 1-qalb, ghax ghalkemm ahna ftit, Marija tinsab maghna
biex theggigna halli bil-kuragg kollu nagsmu din il-bxara t-tajba mal-ohrajn. Nizbaljaw jekk
bhall-Appostli ninghalqu gewwa! Ghall-kuntrarju, b’wi¢¢na minn quddiem ghandna
nitkellmu ma’ shabna dwar kemm hija kbira l-imhabba u l-hniena ta’ Alla. Ippermettuli,
imma nhoss li minkejja li Ibierah it-tempju kien mimli u ghamilna hafna teatrini li jsejhulhom
purcissjonijiet tal-Gimgha 1-Kbira, hafna min-nies taghna ghadhom sajmin dwar Alla.

Kieku verament nidhlu fil-qalba tal-misteru li geghdin niccelebraw, kieku dan il-jum tas-Sibt
Qaddis niddistingwuh minn Sibtijiet ohra u naghzlu li nakkumpanjaw lil Marija f’dan il-
mument ta’ tqala. Nghid ‘tqala’ ghax inxebbah l-ugigh ta’ Marija ma’ dak tal-gestazzjoni:
Marija taf li bil-qawwa tal-Ispirtu 1-Missier mhux biss ser jiftah il-qabar ta’ Kristu, imma
jnehhi wkoll il-blata li qed taghlaq il-mewt fil-qlub taghna biex minnhom johrog Kristu haj.

Ghalkemm madwarna hemm riha ta’ mewt u ta’ tahsir, aghmlu 1-qalb, ghaliex xhin tigi s-
siegha Kristu juri lilu nnifsu bhala rebbieh fuq id-dnub u l-mewt. Ha nkunu bhall-angli tal-
Qawmien li nikkomunikaw ma’ dawk ta’ madwarna dan il-Vangelu tal-ferh u tat-tama —
ghaliex Alla gatt ma hu tellief.



